
— prinċipalment: l-interessi dovuti mill-konvenuta fuq l- 
ammonti mħallsa fil-kuntest tal-politika WBA&I 
2600914, fit-3 ta’ Mejju 2010, jiġifieri: 

— l-interessi mill-ħolqien tad-dejn minħabba d-dannu 
għas-smigħ (5 % AMA, EUR 11 344,50), fuq il-peri­
jodu mill-11 ta’ Diċembru 2002, bit-tnaqqis ta’ 15-il 
jum (Sezzjoni 4B tal-politika), sat-3 ta’ Mejju 2010, 
liema interessi jammontaw għal EUR 4 875,28; 

— l-interessi mill-ħolqien tad-dejn minħabba d-dannu 
għall-għaksa (9 % AMA, EUR 20 420,12), fuq il-peri­
jodu mid-data tal-attribuzzjoni tar-responsabbiltà ta’ 
Europol, is-27 ta’ Jannar 2004, bit-tnaqqis ta’ 15-il 
jum (Sezzjoni 4B tal-politika), sat-3 ta’ Mejju 2010, 
liema interessi jammontaw għal EUR 6 878,71; 

— l-interessi mill-ħolqien tad-dejn minħabba d-dannu 
ta’ natura konjittiva (16 % AMA, EUR 36 302,41), 
fuq il-perijodu mid-data tal-attribuzzjoni tar-respon­
sabbiltà ta’ Europol, is-27 ta’ Jannar 2004, bit-tnaqqis 
ta’ 15-il jum (Sezzjoni 4B tal-politika), sat-3 ta’ Mejju 
2010, liema interessi jammontaw għal 
EUR 12 228,81; 

— sussidjarjament: jagħti lir-rikorrent ammont ta’ kumpens 
għad-dannu pagabbli mill-konvenuta li jieħu inkunside­
razzjoni n-nuqqasijiet tagħha; 

— jikkundanna lill-konvenuta għall-ispejjeż tal-kawża, inklużi l- 
onorarji tal-mandatarju. 

Partijiet 

Rikorrenti: ZZ et (rappreżentanti: D. Abreu Caldas, A. Coolen, J.- 
N. Louis, u E. Marchal, avukati) 

Konvenuta: L-Aġenzija Ferrovjarja Ewropea (ERA) 

Suġġett 

Annullament tad-deċiżjoni li l-kuntratt ta’ impjieg tar-rikorrenti 
bħala membri tal-persunal temporanju għal żmien determinat 
ma jiġix klassifikat mill-ġdid bħala kuntratt ta’ impjieg għal 
żmien indeterminat. 

Talbiet tar-rikorrent 

— jannulla d-deċiżjoni ta’ ċaħda tat-talba tar-rikorrenti, tal-20 
ta’ Diċembru 2012, intiża għall-klassifikazzjoni mill-ġdid tal- 
kuntratt ta’ impjieg tagħhom ta’ membru tal-persunal 
temporanju għal żmien definit fis-sens tal-Artikolu 2(a) tal- 
Kondizzjonijiet tal-impjieg, bħala kuntratt ta’ impjieg għal 
żmien indeterminat skont l-Artikolu 8 tal-Kondizzjonijiet 
tal-impjieg fid-data ta’ dħul fis-seħħ effettiv tagħhom; 

— jikkundanna lill-Aġenzija Ferrovjarja Ewropea għall-ispejjeż.

